
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦ 
                                                    ᑎᓕᓯᔾᔪᑕᐅᓯᒪᔪᖅ 101: 
ᓇᓗᓇᐃᔭᐅᑎᑦ 

 

                                             
ᓇᓗᓇᐃᔭᐅᑎᑦ 

 
ᐱᔾᔪᑖ 

 

1. ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ (HRM) ᐱᔨᑦᑎᕋᕈᑕᐅᔪᖅ ᑐᑦᑕᕐᕕᓪᓗᐊᑕᐅᓪᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓄᑦ ᖃᐅᔨᒪᔾᔪᑎᓄᑦ, ᐱᔪᓐᓇᐅᑎᓄᑦ, ᒪᓕᒃᑕᐅᒋᐊᓕᑦ 
ᖃᐅᔨᒪᔾᔪᑎᓄᑦ, ᐱᑕᖃᖅᑐᓄᓪᓗ ᐃᑲᔪᖅᑐᐃᔾᔪᑎᒃᓴᓄᑦ ᐊᐅᓚᑦᑎᔨᑦ/ᐊᖓᔪᖅᑳᑦ, 
ᐃᖅᑲᓇᐃᔭᖅᑐᓕᕆᔨᑦ, ᐃᖅᑲᓇᐃᔭᖅᑎᓪᓗ ᐱᓕᕆᐊᖃᖅᑎᓪᓗᒋᑦ ᐃᖅᑲᓇᐃᔮᒥᓂᑦ 
ᑲᒪᒋᔭᕆᐊᖃᖅᑕᖏᓐᓂ ᑐᑭᓯᓗᑎᒡᓗ ᐱᔪᓐᓇᐅᑎᖏᓐᓂᒃ. 

  
2. ᒥᓂᔅᑕ ᑲᒪᒋᔭᒃᓴᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᒧᑦ ᐃᑲᔪᖅᓱᖅᑕᐅᓗᓂ ᓯᕗᓕᖅᑏᑦ 

ᑲᑎᒪᔨᖏᓐᓄᑦ, ᑎᓕᐅᕆᔾᔪᑎᓂᒃ ᐱᔾᔪᑎᓕᖕᓂᒃ ᐊᐅᓚᑦᑎᓂᕐᒧᑦ ᐊᒻᒪ ᖃᓄᐃᓕᐅᖁᔭᐅᔪᓂᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᒥᓂᔅᑕᐅᑉ ᑐᒡᓕᐊ ᑲᒪᒋᔭᒃᓴᓕᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᖏᑕ ᐱᖁᔭᕐᒧᑦ ᐋᖅᑭᒃᓱᐃᓲᖑᕗᑦ ᑖᒃᑯᓂᖓ ᑎᓕᓯᔾᔪᑎᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓᓐᓄᑦ. ᒥᓂᔅᑕᐅᑉ ᑐᒡᓕᐊ ᐋᖅᑭᒃᓯᓲᖑᕗᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔾᔪᑎᖏᓐᓂᒃ, ᖃᐅᔨᒪᔾᔪᑎᓂᒃ, ᐊᑐᖅᑕᐅᔾᔪᓯᕐᓂᒃ, ᐊᒻᒪ 
ᐱᓕᕆᔾᔪᓯᕐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑐᑭᓯᔪᓐᓇᖁᓪᓗᒋᑦ, ᒪᓕᒡᓗᑎᒃ, ᐊᒻᒪ 
ᐊᓂᒍᖅᑕᐅᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᕐᒧᑦ ᑎᑭᑕᐅᓇᓱᒃᑐᑦ. 

 
3. ᐃᖅᑲᓇᐃᔭᖅᑐᓕᕆᔨᒃᑯᑦ ᑎᓕᓯᔾᔪᑎᖏᑦ ᐊᑐᐊᒐᖏᓪᓗ ᓇᓗᓇᐃᖅᓯᒋᐊᓖᑦ 

ᐊᑐᐊᒐᓪᓗᐊᑕᕐᒥᑦ (ᒐᕙᒪᒃᑯᑦ ᐃᖅᑲᓇᐃᔮᖓᓂᑦ, ᖃᓄᐃᓕᐅᖁᔭᖏᓐᓂᑦ, ᐊᖏᖅᓯᒪᓂᕐᒥᓪᓗ 
ᓇᓗᓇᐃᖅᑕᐅᓯᒪᔪᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔾᔪᑕᐅᔪᒥᑦ ᖃᓄᕐᓗ ᑲᔪᓯᑎᑦᑎᔪᓐᓇᕐᒪᖔᑕ 
ᑐᕌᒐᖏᓐᓂᑦ) ᐊᐅᓚᑦᑎᓂᕐᒧᑦ ᐃᓗᓕᖏᓐᓂᑦ (ᐊᐅᓚᓂᖅ ᓱᓕᕆᓂᐅᔪᕐᓗ ᑲᒪᒋᔭᐅᔪᓂᑦ 
ᐊᑐᓕᖅᑎᑦᓯᓂᕐᒥᑦ, ᐊᐅᓚᑦᓯᓂᕐᒥᑦ ᐃᑲᔪᖅᑐᕐᓂᕐᒥᓪᓗ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑎᓕᓯᔾᔪᑎᓂᑦ/ᐊᑐᐊᒐᕐᓂᑦ). ᑖᓐᓇ ᐱᕕᖃᖅᑎᑦᑎᔪᖅ ᐊᐅᓚᑦᑎᓂᕐᒧᑦ ᐊᓯᔾᔨᕈᓐᓇᕐᓂᕐᒥᑦ 
ᐱᕕᖃᕐᓂᕐᒥᓪᓗ ᐱᕙᓪᓕᐊᑎᑦᑎᓂᕐᒥᑦ, ᓄᑖᙳᑎᑦᑎᓂᕐᒥᑦ, ᐋᖅᑭᒋᐊᕆᓂᕐᒥᑦ, 
ᑐᑭᓯᓇᓯᖅᑎᑦᑎᓂᕐᒥᑦ, ᐊᑐᓕᖅᑎᑦᑎᓂᕐᒥᓪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ, 
ᖃᐅᔨᒪᔾᔪᑎᓂᑦ, ᐊᑐᖅᑕᐅᔾᔪᓯᕐᓂᑦ, ᐱᓕᕆᔾᔪᓯᕐᓂᓪᓗ.  

 
ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᑦ 
 
4. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ 

ᑐᙵᕕᖏᓐᓂᑦ: 
 

ᐃᓅᖃᑎᒌᑦᓯᐊᕐᓂᖅ − ᐃᒃᐱᒍᓱᑦᑎᐊᕐᓂᖅ ᐃᓅᖃᑎᒥᓂᒃ, ᐱᓕᕆᖃᑎᒌᖕᓂᒃᑯᑦ ᐊᒻᒪ 
ᑲᒪᒋᔭᖃᑦᑎᐊᓂᒃᑯᑦ ᓄᓇᕗᒻᒥ ᒐᕙᒪᒃᑯᑦ (GN) ᐱᓕᕆᐊᒃᓴᖃᖅᑐᑦ ᐊᐅᓚᑕᐅᒋᐊᓕᖕᓂᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᑎᑦᑎᔪᓂᒃ ᐱᐅᓛᓂᒃ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒡᓗ 
ᓄᓇᕗᒥᐅᓄᑦ. 

ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔾᔪᑎᖏᑦ ᒪᓕᖕᓂᐊᖅᐳᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᐊᒃᓴᖏᓐᓂᒃ ᑕᑯᒃᓴᐅᑎᑦᑎᓂᐊᖅᖢᑎᒡᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓃᑦᑐᓂᒃ (I.Q.) ᑐᙵᕕᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ 
ᐊᐅᓚᑦᑎᑎᓪᓗᒋᑦ.  
 
ᑐᙵᓇᕐᓂᖅ− ᐃᓅᖃᓐᓂᕐᓗᓂ ᐃᑲᔪᑐᐃᓐᓇᕆᐊᖃᕐᓗᓂ, ᑐᙵᓇᕐᓗᓂ, ᐊᒻᒪ 
ᐃᓚᓕᐅᔾᔨᒐᔪᒡᓗᓂ. ᑎᓕᐅᕆᔾᔪᑕᐅᔪᓕᒫᑦ, ᐊᑐᐊᒐᑦ ᐊᒻᒪ ᐱᓕᕆᔾᔪᓰᑦ ᐋᖅᑭᒃᑕᐅᓂᐊᖅᑐᑦ 
ᐊᒻᒪ  
ᐊᑐᓕᖅᑎᑕᐅᓯᒪᔪᑦ ᐱᓕᕆᖃᑎᒌᖕᓂᒃᑯᑦ ᑕᑯᒃᓴᐅᑎᑦᑎᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
 
 
ᖃᓄᖅᑑᕐᓂᖅ− ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ. ᐱᕙᓪᓕᐊᑎᑕᐅᓂᖏᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑎᓕᓯᔾᔪᑎᖏᑦ ᐊᑐᐊᒐᖏᓪᓗ ᐃᓚᖃᕐᓂᐊᖅᑐᑦ ᑲᒪᒋᔭᖃᕐᓗᑎᓪᓗ 
ᐃᓱᒪᒋᔭᐅᑦᑎᐊᖅᓯᒪᔪᓂ ᑐᕌᒐᖃᖅᑐᓂ ᐲᔭᐃᓂᕐᒥᑦ ᐊᐳᖅᑕᕈᑕᐅᔪᓂᑦ ᑲᒪᒋᔭᖃᕐᓂᕐᒥᓪᓗ 
ᐅᓄᖅᓯᑎᑦᑎᓂᕐᒧᑦ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᒥᑦ  ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ. 

 
ᑐᒃᓯᕋᐅᑎ 

 
5. ᑖᓐᓇ ᑎᓕᓯᔾᔪᑕᐅᔪᖅ ᐊᑕᖏᖅᖢᒍᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓ ᐊᑐᖅᑎᑕᐅᕗᖅ 

ᑕᒪᐃᓐᓄᑦ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᓕᒫᖏᓐᓄᑦ ᑎᒥᐅᔪᓄᓪᓗ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᕐᓂᐊᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂᒃ 
ᑖᒃᑯᓇᓂ ᐋᖅᑭᒃᓯᓯᒪᙱᒃᑳᖓᑕ ᓇᖕᒥᓂᖅ ᑐᑭᒧᐊᒍᑎᒃᓴᖏᓐᓂᒃ ᐊᑐᐊᒐᖏᓐᓂᒡᓗ ᓇᓂᓗ 
ᑎᓕᔭᐅᓯᒪᖕᒪᖔᑦ. 

 
ᑐᑭᖏᑦ 

 
6. ᓇᐅᒃᑯᑐᐃᓐᓇᖅ ᑐᑭᖏᑦ ᐊᑐᖅᑕᐅᒐᔪᒃᑐᑦ ᐅᖃᐅᓯᖅᑕᑦ ᐊᑐᖅᑕᐅᔭᕆᐊᖃᕌᖓᑕ, ᑕᒪᕐᒥᒃ 

ᑎᓕᓯᔾᔪᑎᑦ ᐃᓗᓕᖃᖃᑦᑕᕐᓂᐊᖅᑐᑦ ᑐᑭᖏᓐᓂᒃ ᓈᒻᒪᒃᑐᓄᑦ ᐅᖃᐅᓯᖅᑕᓄᑦ. ᑐᑭᖏᑦ 
ᐃᓚᓕᐅᑎᓯᒪᖕᒥᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂᒃ. ᐊᑐᖅᑕᐅᒐᔪᒃᑐᑦ ᑐᑭᖏᑦ 
ᐃᓚᖃᖅᐳᑦ: 

 
• ᑎᓕᓯᔾᔪᑎ ᑐᑭᖃᖅᐳᖅ ᑎᑎᕋᖅᓯᒪᔪᖅ ᐅᖃᐅᓯᐅᔪᒥ ᖃᓄᐃᓕᐅᕈᑕᐅᔪᒪᔪᒥ 

ᒪᓕᒃᑕᐅᒋᐊᖃᖅᑐᖅ ᐊᑐᕐᓗᒍ ᐊᑐᐊᒐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᒧᑦ, 
ᓴᖅᑭᑎᑕᖅ ᒥᓂᔅᑕᒧᑦ ᑕᕝᕘᓇ ᐱᖁᔭᒃᑯᑦ. 

 
• ᐋᔩᖃᑎᒌᒃᑎᒃᑯᑦ ᑐᑭᖃᖅᐳᖅ ᐱᓕᕆᔩᑦ ᐋᖅᑭᒃᑕᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑕ 

ᐱᖁᔭᒃᑯᑦ ᐱᔾᔪᑎᒋᓪᓗᒍ ᐃᓚᐅᖃᑕᐅᔪᓕᒫᑦ ᐋᔩᖃᑎᒌᖁᓪᓗᒋᑦ. 
 
• ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᑐᑭᖃᖅᐳᖅ ᐊᖏᖃᑎᒌᒍᑎ ᑎᑎᖅᑲᑎᒍᑦ ᒥᓂᔅᑕᒧᑦ 

ᑲᒪᒋᔭᖃᖅᑐᒧᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓᓄᑦ ᐊᒻᒪ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᔾᔪᑎᖃᖅᑐᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐃᖅᑲᓇᐃᔭᕐᓂᕐᒧᑦ ᐊᒃᑐᐊᓂᖃᖅᑐᓄᓪᓗ, 
ᐱᖃᓯᐅᑎᓪᓗᒋᑦ ᑐᓐᓂᖅᑯᓯᐊᑦ ᐊᖏᖃᑎᒌᑦᑎᑦᑎᓇᓱᒃᑎᒧᑦ. 

 
• ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑐᑭᖃᖅᐳᑦ ᑲᑐᔾᔨᖃᑎᒌᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑎᒥᙳᖅᑎᑕᐅᓯᒪᔪᑦ ᐱᖁᔭᒃᑯᑦ ᐱᔪᓐᓇᕐᓂᖅᑖᕈᑕᐅᓪᓗᓂ ᐋᔩᖃᑎᒌᒍᓐᓇᖅᓯᓪᓗᑎᒃ. 
 
• ᐃᖅᑲᓇᐃᔭᖅᑎᑦᑎᔨᒃᑯᑦ ᑐᑭᖃᖅᐳᖅ ᓄᓇᕗᑦ ᒐᕙᒪᖓ. 
 
• ᐃᖅᑲᓇᐃᔭᖅᑎ ᑐᑭᖃᖅᐳᖅ ᐃᓄᒃ ᐃᖅᑲᓇᐃᔭᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ.  
 
• ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔭᖅᑏᑦ ᑐᑭᖃᖅᐳᖅ ᐃᖅᑲᓇᐃᔭᖅᑎ 

ᐃᓚᐅᖃᑕᐅᔪᓐᓇᙱᑦᑐᖅ ᐋᔩᖃᑎᒌᒃᑎᓄᑦ ᐊᔾᔨᒌᙱᑦᑐᓄᑦ ᐱᔾᔪᑎᓄᑦ ᓇᓗᓇᐃᖅᓯᒪᔪᖅ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᒃᑯᑦ. 

 
• “ᐱᓕᕆᕝᕕᒃ”  ᑐᑭᖃᖅᐳᖅ ᒐᕙᒪᒃᑯᓐᓄᑦ ᐱᔨᑦᑎᕐᕕᒃ ᐱᓕᕆᕝᕕᙳᖅᑎᑕᐅᓯᒪᓪᓗᓂ 

ᓯᕗᓕᖅᑎᒧᑦ ᐅᕝᕙᓘᓐᓃᑦ ᑎᓕᔭᐅᔪᓄᑦ ᐱᓕᕆᕝᕕᖕᓄᑦ ᑲᒥᓯᓇᒋᔭᒧᑦ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓄᑦ   

 
ᑲᑎᒪᔩᑦ ᑲᒪᒋᔭᖃᕐᓗᑎᒃ ᓯᕗᓕᐅᖅᑎᐅᑉ ᐊᑐᓕᖁᔭᖏᓐᓄᑦ. 

 
• ᒥᓂᔅᑕᐅᑉ ᑐᒡᓕᐊ ᑐᑭᖃᖅᐳᖅ ᒥᓂᔅᑕᐅᑉ ᑐᒡᓕᐊ ᐱᓕᕆᕝᕕᖕᒧᑦ ᐅᕝᕙᓘᓐᓃᑦ 

ᐊᐅᓚᑦᑎᔨᒻᒪᕆᖕᒧᑦ ᒐᕙᒪᒃᑯᓐᓄᑦ ᑎᒥᒋᔭᐅᔪᒧᑦ. ᐊᐅᓚᑦᑎᔨᑕᖃᙱᑉᐸᑦ, ᒥᓂᔅᑕ 
ᑎᓕᓯᔪᓐᓇᖅᑐᖅ ᐃᓄᖕᒥᒃ ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ 
ᐱᔾᔪᑎᒋᓪᓗᒍ. 

 
• ᒥᓂᔅᑕᐅᑉ ᑐᒡᓕᐊ ᑐᑭᖃᖅᐳᖅ ᓂᕈᐊᖅᑕᐅᓯᒪᙱᑦᑐᖅ ᓂᐊᖁᕆᔭᐅᔪᖅ ᐱᓕᕆᕝᕕᖕᒥ. 

ᑖᓐᓇ ᐃᖅᑲᓇᐃᔮᖅ ᐃᓐᓄᒃᓯᒪᙱᑦᑐᖅ, ᐃᓄᒃ ᑎᓕᔭᐅᓪᓗᓂ ᒥᓂᔅᑕᒧᑦ ᑲᒪᒋᔭᓕᖕᒧᑦ 
ᐱᓕᕆᕝᕕᖕᒧᑦ ᒥᓂᔅᑕᐅᑉ ᑐᒡᓕᐊᓄᑦ ᐱᓕᕆᔨᐅᓂᐊᕐᓗᓂ. 

 
• ᒥᓂᔅᑕ ᑐᑭᖃᖅᐳᖅ ᐃᓚᒋᔭᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᑲᒪᒋᔭᖃᖅᑐᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᕐᒧᑦ. 
 
• ᓄᓇᕗᒻᒥ ᐃᓄᐃᑦ ᑐᑭᖃᖅᐳᑦ ᐃᓄᐃᑦ ᑎᑎᕋᖅᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂ ᐃᓄᐃᑦ 

ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᒻᒥ ᐊᖏᖃᑎᒌᒍᑎ ᒪᓕᒃᖢᒍ. 

 
• ᒐᕙᒪᒃᑯᓐᓄᑦ ᑎᒥᐅᔪᖅ ᑐᑭᖃᖅᐳᖅ ᒐᕙᒪᒃᑯᓐᓄᑦ ᑎᒥᐅᔪᖅ ᓇᓗᓇᐃᖅᑕᐅᓯᒪᔪᖅ 

ᐊᑐᖅᑕᐅᔪᒃᓴᒥ A−ᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᒥ, ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᕐᓂᕋᖅᑕᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 

• ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎ ᑐᑭᖃᖅᐳᖅ ᐃᖅᑲᓇᐃᔮᑦ ᓇᓕᐊᖕᓂᑐᐃᓐᓇᖅ ᐃᖅᑲᓇᐃᔭᕐᕕᖕᒥ 
ᒐᕙᒪᒃᑯᓐᓄᓪᓘᓐᓃᑦ ᑎᒥᐅᔪᖅ ᐊᑐᖅᑕᐅᔪᒃᓴᖅ A−ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᖓᓂ. 

 
• ᐊᐅᓚᑦᑎᔨᒻᒪᕆᒃ ᐃᖅᑲᓇᐃᔭᖅᑎᐅᔪᖅ ᐃᓂᖃᖅᖢᓂ ᐃᖅᑲᓇᐃᔮᒥᒃ 

ᐊᐅᓚᑦᑎᔨᐅᖃᑕᐅᓪᓗᓂ ᑮᓇᐅᔭᓕᕆᔾᔪᑎᓄᑦ ᐱᑕᖃᖅᑐᓄᑦ, ᐱᓕᕆᐊᒃᓴᓄᑦ 
ᐃᖅᑲᓇᐃᔭᖅᑎᓄᓪᓗ, ᐊᒻᒪᓗ, ᐃᖅᑲᓇᐃᔭᖅᑎ ᐅᖃᖅᐸᒃᑎᓪᓗᒍ ᑕᐃᑯᖓᑦᑎᐊᖅ ᒥᓂᔅᑕᐅᑉ 
ᑐᒡᓕᐊᑕ ᐊᖓᔪᖅᑳᖓᓄᑦ, ᑐᑭᖃᖅᐳᖅ ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ, (ᐃᒪᓐᓇ, 
ᐃᖅᑲᓇᐃᔭᖅᑎ ᐅᖃᖅᐸᒃᖢᓂ ᑕᐃᑯᖓᑦᑎᐊᖅ ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓᓄᑦ, 
ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ ᐊᐅᓚᑦᑎᔨᒻᒪᕆᐅᕗᖅ).   ᐊᐅᓚᑦᑎᔨᒻᒪᕆᐅᑉ 
ᐱᓕᕆᐊᒃᓴᖏᑦ ᐅᑯᐊᖑᕗᑦ, ᐊᒃᑐᐊᓂᓕᒃ ᒥᓂᔅᑕᐅᑉ ᑐᒡᓕᐊᑕ, ᒥᓂᔅᑕᐅᑉ ᑐᒡᓕᐊᑕ 
ᐃᑲᔪᖅᑎᖓ, ᐃᓱᒻᒥᖅᑐᐃᔨ, ᑐᑭᒧᐊᑦᑎᑦᑎᔨ, ᐃᓕᓐᓂᐊᕐᕖᑦ ᐊᖏᔪᖅᑳᒻᒪᕆᖓᑦ, 
ᖃᓄᑐᐃᓐᓇᖅ ᑐᑭᒧᐊᒃᑎᑦᑎᔨ.  

 
ᒪᓕᒋᐊᓖᑦ 

 
7. ᒥᓂᔅᑕᐅᑉ ᑐᒡᓕᐊ ᑲᒪᒋᔭᒃᓴᓕᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᕐᒧᑦ ᐱᔪᓐᓇᕐᓂᖃᖅᐳᖅ 

ᐱᓕᕆᔪᓐᓇᕐᓗᓂ ᐊᐅᓚᓂᕆᔭᐅᔪᓂᒃ ᐊᒻᒪ ᐱᓕᕆᐊᒃᓴᓂᒃ ᐱᔾᔪᑎᓕᖕᓂᒃ ᐊᐅᓚᑦᑎᓂᕐᒧᑦ ᐊᒻᒪ 
ᖃᓄᐃᓕᐅᖁᔭᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ. ᑖᓐᓇ ᐱᔪᓐᓇᖅᑎᑦᑎᔪᖅ ᐋᖅᑭᒃᓯᓗᑎᒃ 
ᖃᓂᓪᓗᒍ ᐃᖅᑲᓇᐃᔭᕐᓂᐅᑉ ᖁᑦᑎᖕᓂᕆᔭᖓᓄᑦ ᐊᖏᒡᓕᒋᐊᖅᑎᓪᓗᒍ ᑕᑎᒋᔭᒃᓴᐅᓗᓂ, 
ᐊᑑᑎᖃᑦᑎᐊᕐᓗᓂ ᑭᐅᑦᑎᐊᕈᓐᓇᕐᓂᕐᓗ.  

 
8. ᑎᓕᓯᔾᔪᑕᐅᔪᑦ ᐋᖅᑭᒃᑕᐅᓯᒪᕗᑦ ᐱᑎᑦᑎᔾᔪᑕᐅᔪᒪᓪᓗᑎᒃ ᐊᑕᖐᔪᒥᒃ ᐊᑐᐊᒐᓄᑦ 

ᖃᓄᐃᓕᐅᖁᔨᓂᕐᒥᒃ ᐊᖏᖅᑕᐅᕙᒃᖢᑎᒡᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ. ᐃᑲᔪᖅᑐᐃᔾᔪᑎᑦ ᐊᒻᒪ 
ᐊᐅᓚᑦᑎᔾᔪᑎᑦ ᓇᓗᓇᐃᖅᓯᒪᔪᑦ ᐃᒪᐃᓐᓂᐊᖅᐳᑦ  
 
 
 

ᐃᓗᐊᓃᑎᑕᐅᓗᑎᒃ ᐊᒃᑐᐊᓂᓕᖕᓄᑦ ᖃᐅᔨᒪᔾᔪᑎᓄᑦ, ᐱᓕᕆᔾᔪᓯᕐᒧᑦ ᐊᒻᒪ 
ᐊᑐᖅᑕᐅᔾᔪᓯᖏᓐᓄᑦ ᑎᑎᕋᖅᓯᒪᔪᓄᑦ ᐱᓕᕆᔾᔪᑕᐅᕙᒃᑐᓄᓪᓗ, ᒪᒃᐱᖅᑐᒐᕐᓄᑦ, 
ᑕᑕᑎᕆᐊᓕᖕᓄᑦ, ᐊᓯᖏᓐᓄᓪᓗ. ᑕᐃᒪᓐᓈᓗᒃ ᐃᑲᔪᖅᑐᐃᔾᔪᑏᑦ ᐃᓗᐊᓅᖓᔪᑦ 
ᐊᑐᖅᑕᐅᖃᑦᑕᖅᑐᑦ ᐃᑲᔪᖅᑐᐃᔾᔪᓰᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓄᑦ 
ᑎᓕᓯᔾᔪᑕᐅᔪᓂᒃ. ᒥᓂᔅᑕᐅᑉ ᑐᒡᓕᐊ ᐋᖅᑭᒋᐊᖅᓯᔪᓐᓇᖅᑐᖅ ᑖᒃᑯᓂᖓ ᐃᑲᔪᖅᓱᐃᔪᓂᒃ 
ᑎᑎᖅᑲᓂᒃ ᐱᕙᓪᓕᐊᔾᔪᑎᖏᓐᓂᒡᓗ ᖃᖓᙳᕌᖓᑦ. ᑕᒪᒃᑯᐊ 
ᐊᑐᐃᓐᓇᐅᑎᑕᐅᔭᕆᐊᖃᙱᑦᑐᑦ ᐃᓄᓕᒫᓄᑦ.   

9. ᑎᓕᓯᔾᔪᑎᑦ ᑕᑯᒃᓴᐅᑎᑦᑎᓂᐊᖅᐳᑦ ᐱᔪᓐᓇᕐᓂᖃᕐᓂᖏᓐᓂᒃ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᓂᒃ 
ᐊᑐᖅᑕᐅᓲᓂᒃ ᐱᕙᒌᔭᖅᑎᓪᓗᒋᑦ ᑕᒪᐃᓐᓂᒃ ᑎᓕᓯᔾᔪᑕᐅᔪᓂᒃ. ᐃᓚᖏᑦ 
ᐱᔪᓐᓇᕐᓂᖃᕐᕕᐅᒐᔪᒃᑐᑦ ᐅᑯᐊᖑᕗᑦ: 

• ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᒪᓕᒐᖏᓪᓗ 
• ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂᒃ ᐱᖁᔭᖅ 
• ᒪᓕᒐᓕᐊᖑᔪᒃᓴᓄᑦ ᐱᖁᔭᖅ  
• ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
• ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 
• ᑐᑭᓕᐅᕆᓂᕐᒧᑦ ᐱᖁᔭᖅ 
• ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ   
• ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ 
• ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ 
• ᓄᓇᕗᒻᒥ ᐊᖏᖃᑎᒌᒍᑎ − ᑎᑎᕋᖅᓯᒪᓂᓕᒃ 23 
• ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᖅᐳᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ 
• ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᖐᒃᑯᖏᓐᓄᑦ 
• ᐊᐅᓚᑦᑎᔨᒻᒪᕇᑦ ᑭᑭᑕᐅᓯᒪᔪᓪᓗ ᐃᖅᑲᓇᐃᔭᖅᑏᑦ ᒪᒃᐱᖅᑐᒐᖏᑦ 

 
10. ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦ ᑐᖅᑯᖅᑐᐃᕕᐅᕗᖅ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑎᓕᐅᕆᔾᔪᑎᖏᓐᓄᑦ. ᐋᖅᑭᒃᓱᖅᓯᒪᔪᖅ ᐃᓚᖓᓄᑦ ᐊᒃᑐᐊᓂᓕᖕᓄᑦ ᐃᓄᓕᕆᓂᕐᒧᑦ 
ᐊᐅᓚᓂᕆᔭᐅᔪᓄᑦ ᐱᔭᕆᐊᓕᖕᓂ ᐊᐅᓚᑦᑎᓂᕐᒧᑦ ᑐᑭᒧᐊᒍᑎᒃᓴᓄᓪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓄᑦ. ᑕᒪᕐᒥᒃ ᐊᒡᒍᖅᓯᒪᓂᖏᑦ ᑐᓂᔭᐅᖃᑦᑕᖅᑐᑦ ᓈᓴᐅᑎᒃᑰᖓᔪᑦ 
ᒪᓕᒃᑕᐅᓪᓗᑎᒃ. ᑕᒪᕐᒥᒃ ᑎᓕᓯᔾᔪᑎᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂᒃ ᐱᑎᑦᑎᔪᑦ 
ᖃᐅᔨᒋᐊᕐᕕᒃᓴᓄᑦ ᓇᓗᓇᐃᔭᐅᑎᓂᒃ ᐱᔾᔪᑎᒧᑦ ᖃᐅᔨᒪᔨᑕᕐᒧᑦ ᐱᑎᑦᑎᔪᓐᓇᖅᑐᖅ 
ᓇᓗᓇᐃᔭᐅᑎᒃᑲᓐᓂᕐᓂᒃ ᐃᑲᔪᕐᓗᓂᓘᓐᓃᑦ ᖃᓄᑐᐃᓐᓇᖅ ᐊᐱᖅᑯᑎᓂᑦ ᑐᕌᖓᑦᑎᐊᖅᑐᓄᑦ 
ᐱᔾᔪᑎᒧᑦ. 
 

11. ᑐᓴᒐᒃᓴᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂ ᐊᑭᕋᖅᑐᔾᔮᙱᑦᑐᑦ 
ᐱᔪᓐᓇᕐᓂᓪᓗᐊᑕᐅᔪᓂᑦ ᐃᓗᐊᓃᑦᑐᓂᑦ ᒪᓕᒐᕐᓂᑦ ᐊᒻᒪ ᐊᑐᐊᒐᕐᓂᑦ ᐊᒻᒪ 
ᐊᑐᖅᑕᐅᔭᕆᐊᖃᖅᑐᑦ ᐱᓕᕆᖃᑎᖃᕐᓗᑎ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᒃᑯᑦ ᐊᒻᒪ 
ᒪᓕᒐᖏᑦᑎᒍᑦ, ᓄᓇᕗᒻᒥ ᐊᖏᕈᑏᑦ, ᐊᒻᒪ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᑦ. ᐊᓯᐊᓄᖔᖅ 
ᓴᖅᑭᑦᑐᖃᖅᐸᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ ᒪᓕᒋᐊᓕᖏᓪᓗ, ᓄᓇᕗᒻᒥ ᐊᖏᕈᑎ, 
ᐊᒻᒪ/ᐅᕝᕙᓘᓐᓃᑦ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖏᑦ, ᐊᑐᕐᓂᐊᖅᐳᑦ. 
 

12. ᒥᓂᔅᑕᐅᑉ ᑐᒡᓕᐊ ᑲᒪᒋᔭᒃᓴᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᕐᒧᑦ ᐅᑯᓄᖓ: 

• ᐱᕙᒌᔭᖅᐸᒡᓗᓂ, ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ ᐊᖏᖅᑕᐅᓗᓂᓗ 
ᒥᓂᔅᑕᐅᖃᑎᒌᓄᑦ, ᑎᓕᓯᔾᔪᑕᐅᔪᑦ ᐃᑲᔪᕐᓂᐊᕐᓗᓂ ᒥᓂᔅᑕᒥᒃ ᑐᓴᐅᒪᑎᑦᑎᓂᕐᒥᒃ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖓᓂᒃ ᐃᓱᒪᒋᔭᒃᓴᓄᑦ 
ᐊᒃᑐᐊᓂᓕᖕᓄᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᖁᔭᐅᓂᕐᒧᓪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓄᑦ. 

 

http://gov.nu.ca/sites/default/files/inuit_language_protection_act_-_conssnu2008c17.pdf
http://gov.nu.ca/sites/default/files/official_languages_-_conssnu2008c10.pdf
https://gov.nu.ca/sites/default/files/financial_administration_act_0.pdf

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦ 
                                                    ᑎᓕᓯᔾᔪᑕᐅᓯᒪᔪᖅ 101: 
ᓇᓗᓇᐃᔭᐅᑎᑦ 

 
• ᓇᓗᓇᐃᖅᓯᓂᕐᒥᑦ ᐊᖏᖅᑕᐅᓯᒪᔪᑦ ᑎᓕᓯᔾᔪᑎᑦ ᐊᑐᓕᖅᑎᑕᐅᒐᓗᐊᕐᒪᖔᑕ 

ᐊᑐᐃᓐᓇᐅᑎᑕᐅᓗᑎᒡᓗ ᐱᔭᒃᓴᐅᓗᑎᒡᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᕕᖕᓂᑦ 
ᓈᒻᒪᖅᑰᑦᑎᔪᒃᑯᑦ.  
 

• ᓴᖅᑭᑉᐸᒡᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᐊᒐᒃᑲᓐᓃᑦ/ᑎᓕᐅᕆᔾᔪᑎᓄᑦ 
ᐃᑲᔫᑎᒃᓴᑦ/ᐱᓕᕆᔾᔪᑏᓪᓗ ᐃᑲᔪᖅᑐᐃᔪᑦ ᒪᓕᑦᑎᐊᖅᑐᓂᒃ ᑐᑭᓕᐅᖅᑕᐅᓯᒪᔪᓂᒃ 
ᐊᑐᓕᖅᑎᑕᐅᓂᖏᓪᓗ ᐊᑐᐊᒐᐃᑦ/ᑎᓕᐅᕆᔾᔪᑎᑦ. ᐆᒃᑑᑎᑦ ᐃᑲᔪᕈᑕᐅᔪᑦ 
ᐅᑯᓄᖓ, ᑭᓯᐊᓂ ᑭᒡᓕᖃᙱᑦᑐᑦ ᐅᑯᓄᖓ: 

o ᒪᓕᒃᑕᐅᒋᐊᖃᖅᑐᑦ − ᐱᓕᕆᐊᖑᓂᖏᑦ, ᐱᔾᔪᓯᖏᑦ, ᖃᐅᔨᒪᔾᔪᑎᖏᑦ, 
ᐅᕝᕙᓘᓐᓃᑦ ᐱᔨᓕᕆᔾᔪᓯᕐᓄᑦ ᐊᑐᐃᓐᓇᐅᑎᑦᑎᓲᓄᑦ ᓇᓗᓇᐃᔭᖅᓯᒪᔪᓂᒃ 
ᖃᓄᖅ ᐃᖅᑲᓇᐃᔭᖅᑏᑦ ᓂᕆᐅᒋᔭᐅᖕᒪᖔᑕ ᐱᔭᕆᐊᖃᕐᒪᖔᑕᓘᓐᓂᑦ 
ᐱᓕᕆᐊᒃᓴᖏᓐᓂᒃ.  

o ᑐᑭᓕᐅᖅᑕᐅᓂᕐᒧᑦ ᑐᓴᒐᑦ − ᐃᓱᒪᒋᔭᑦ, ᑐᑭᓕᐅᕆᓃᑦ, ᑭᑭᑕᐅᔪᑦ, 
ᓇᓗᓇᐃᔭᐅᑎᒃᑲᓐᓂᕐᓘᓐᓃᑦ ᑐᕌᖓᔪᑦ ᑎᓕᐅᕆᔾᔪᑎᒧᑦ. 

o ᑕᑕᑎᕆᐊᓕᑦ − ᑎᑎᖅᑲᖅ (ᐸᐃᑉᐹᑎᒍᑦ ᖃᕆᑕᐅᔭᒃᑯᓪᓘᓐᓃᑦ) 
ᓄᐊᑦᑎᔾᔪᑕᐅᓲᑦ ᑐᓴᐅᒪᔭᒃᓴᓂᑦ.  

o ᐊᓯᖏᑦ − ᐅᓂᒃᑳᑦ, ᐱᔭᕇᖅᓯᒪᔭᕆᐊᓕᖕᓄᑦ ᓇᓗᓇᐃᔭᐃᓯᒪᔪᑦ, 
ᐱᓕᕆᔾᔪᓰᑦ, ᑎᑎᕋᕐᕕᒃᓴᑦ, ᐅᖃᐅᓰᑦ, ᐊᓯᖏᓪᓘᓐᓃᑦ ᐱᓕᕆᔾᔪᑎᑦ 
ᐃᑲᔪᖅᑐᐃᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓂᑦ ᑐᑭᓯᓗᑎᒃ 
ᐊᑐᓕᖅᑎᑦᑎᓗᑎᒡᓗ ᑲᑎᒪᔨᑦ ᑎᓕᐅᕆᔾᔪᑎᖏᓐᓂᑦ. 

• ᑐᓂᓯᓂᖅ, ᐋᖅᑭᒋᐊᖅᓯᓂᖅ, ᐅᕝᕙᓘᓐᓃᑦ ᐲᖅᓯᓂᖅ ᐃᑲᔪᖅᓱᐃᔪᓂᒃ ᐊᐅᓚᑦᑎᓂᕐᒧᑦ 
ᐱᓕᕆᔾᔪᑎᓂᒃ/ᐃᑲᔫᑎᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᒥᓂᔅᑕᐅᖃᑎᒌᓄᑦ 
ᐊᖏᖅᑕᐅᓚᐅᙱᑎᓪᓗᒋᑦ, ᓱᕋᐃᙱᑐᐊᖅᐸᑕ ᐊᑐᐊᒐᒥᒃ/ᑎᓕᐅᕆᔾᔪᑎᒥᒃ. 
 

• ᕿᒥᕐᕈᕙᒡᓗᓂ, ᐋᖅᑭᒋᐊᖅᓯᕙᒡᓗᓂ, ᓄᑖᙳᕆᐊᖅᓯᕙᒡᓗᓂᓗ ᐊᖏᖅᑕᐅᓯᒪᔪᓂᒃ 
ᑎᓕᐅᕆᔾᔪᑎᓂᒃ ᐱᐅᓯᒋᐊᖅᑎᓪᓗᒋᑦ ᑐᑭᓯᓇᕐᓂᖏᑦ, ᓈᒻᒪᖕᓂᖏᑦ, ᐊᑕᖏᕐᓗᒍᓗ 
ᐊᑐᖅᑕᐅᔾᔪᓯᖓ ᒪᓕᒐᓕᐅᖅᑎᓄᑦ ᐊᖏᖅᑕᐅᖏᓐᓈᓗᙱᒃᑲᓗᐊᕐᓗᑎᒃ, ᑕᒪᒃᑯᐊ 
ᐊᓯᔾᔨᖅᑕᐅᔪᑦ ᐃᓗᓕᖅᑕᖏᓐᓂᒃ ᐊᓯᔾᔨᖅᓱᐃᙱᑐᐊᖅᐸᑕ ᑐᑭᖏᓐᓂᒡᓘᓐᓃᑦ 
ᒪᓕᒐᓕᐅᖅᑎᓄᑦ ᐊᖏᖅᑕᐅᓯᒪᔪᑦ ᐊᑐᐊᒐᓕᐊᕆᔭᐅᖁᔭᐅᔪᑦ (ᓲᕐᓗ 
ᑎᑎᕋᖅᓯᒪᓂᖏᑦ ᑕᒻᒪᖅᑕᖅᓯᒪᙱᓪᓗᑎᒃ, ᐅᖃᐅᓯᖅᑕᖏᑦ ᐋᖅᑭᑦᑎᐊᖅᓯᒪᓗᑎᒃ, 
ᑎᓕᓯᒃᑲᓐᓂᕆᐊᖃᖅᐸᑕᓗ ᑎᓕᓯᒃᑲᓐᓂᖅᐸᒡᓗᑎᒃ, ᑲᓲᕐᕕᖕᓂ ᓄᑖᙳᕆᐊᕆᕙᒡᓗᑎᒃ 
ᖃᐅᔨᒋᐊᕐᕕᒃᓴᓂᒡᓗ, ᑕᒻᒪᖅᓯᒪᔪᓐᓃᖅᑎᑉᐸᒡᓗᒋᑦ ᑕᒻᒪᖅᑕᖅᓯᒪᔪᑦ, ᑐᑭᓯᒋᐊᒐᒃᓴᓪᓗ 
ᑕᒻᒪᖅᓯᒪᔪᓐᓃᖅᑎᑉᐸᒡᓗᒋᑦ, ᑕᒻᒪᖅᑕᖅᓯᒪᔪᓪᓗ ᑕᐃᒎᓯᑦ ᐊᓯᖏᓪᓗ. 

 

13. ᒥᓂᔅᑕᐅᑉ ᑐᒡᓕᖏᑦ ᑕᒪᐃᓐᓂᒃ ᐱᓕᕆᕝᕕᖕᓄᑦ/ᒐᕙᒪᒃᑯᓐᓄᑦ ᑎᒥᐅᔪᓄᑦ ᑲᒪᒋᔭᒃᓴᖃᖅᑐᑦ 
ᐊᑖᓃᑦᑐᓂᒃ: 

• ᑲᔪᓯᑎᑦᑎᕙᒡᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᖏᓐᓂᒃ ᒪᓕᒡᓗᒋᑦ 
ᑕᒪᐃᓐᓄᑦᑎᐊᖅ ᐊᑐᕈᓐᓇᖅᑐᑦ ᑎᓕᓯᔾᔪᑕᐅᓯᒪᔪᓄᑦ ᑲᔪᓯᔾᔪᑕᐅᕙᒃᑐᓄᓪᓗ 



ᐋᒡᒌᓯ 10, 2023 7 

 

 
            

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦ 
                                                    ᑎᓕᓯᔾᔪᑕᐅᓯᒪᔪᖅ 101: 
ᓇᓗᓇᐃᔭᐅᑎᑦ 

ᐊᑐᖅᑕᐅᕙᒃᑐᓄᓪᓗ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂ 
ᐊᒃᑐᐊᓂᓕᖕᓄᓪᓗ ᐊᐅᓚᑦᑎᓂᕐᒧᑦ ᐱᓕᕆᔾᔪᑕᐅᕙᒃᑐᓂᒃ. 

• ᐱᓕᕆᔨᒻᒪᕆᒃᑐᑦ ᐃᓱᒪᓕᐅᕆᕙᒡᓗᓂ ᐊᑐᓕᖅᑎᑦᑎᑎᓪᓗᒍ ᑐᑭᓕᐅᕆᑎᓪᓗᒍᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦᑕ ᑎᓕᓯᔾᔪᑎᓄᑦ. 

• ᐱᕕᒃᓴᖅᑖᖅᑎᑦᑎᕙᒡᓗᓕ ᐱᐅᓯᕚᓪᓕᖁᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓕᒫᒐᖓᑦ (ᓲᕐᓗ ᑐᑭᓯᓇᕐᓂᖓ, ᐱᐊᓂᒃᓯᒪᓂᖓ, ᐋᖅᑭᑦᑎᐊᖅᓯᒪᓂᖓ, 
ᐊᓯᖏᓪᓗ) ᒥᓂᔅᑕᐅᑉ ᑐᒡᓕᐊᓄᑦ ᑲᒪᒋᔭᒃᓴᓕᖕᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐱᖁᔭᕐᒧᑦ.   

 
 
 

• ᐃᖅᑲᓇᐃᔭᖅᑎᓕᒫᑦ ᑳᓐᑐᓛᖃᖅᑐᓪᓗ ᖃᐅᔨᒪᓗᑎᒃ ᒪᓕᒃᐸᒡᓗᑎᒡᓗ ᑕᒪᐃᓐᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦᑕ ᑎᓕᐅᕆᔾᔪᑎᖏᓐᓂ ᐱᐅᓯᖏᓐᓂᒡᓗ 
ᐊᒃᑐᐊᓂᓕᖕᓄᑦ ᐊᐅᓚᓂᕆᔭᐅᔪᓄᑦ ᐱᓕᕆᓕᕌᖓᑕ. 

 
ᐱᔪᓐᓇᕐᓂᖏᑦ ᖃᐅᔨᒋᐊᕐᕕᒃᓴᓪᓗ 
 
14. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᒪᓕᒐᖏᓪᓗ 

 
ᖃᐅᔨᒋᐊᕐᕕᒃᓴᑦ 
15. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 

ᖃᐅᔨᒋᐊᕈᓐᓇᖅᑐᑎᑦ: 
 

ᑐᑭᒧᐊᑦᑎᑦᑎᔨ, ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ ᑐᓴᐅᒪᔪᓕᕆᓂᕐᒧᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ  
ᐃᖃᓗᐃᑦ, ᓄᓇᕗᑦ 
975-6226 

